
Т Л У М А Ч А Л Ь Н А Я З А П І С К А 

Вышэйшыя педагагічныя навучальныя ўстановы павінны рыхта-
ваць спецыялістаў, здольных сумяшчаць не толькі грунтоўную пра-
фесійную падрыхтоўку, але і дакладныя веды па шэрагу гуманітарных 
дысцыплін. Належнае месца сярод іх займае гісторыя Беларусі. Сёння 
сярод насельніцтва, а найперш моладзі, павялічваецца імкненне болып 
ведаць пра сваіх продкаў, пра гісторыю сваёй краіны. Для захавання 
самастойнасці этнасу, які абвясціў аб суверэннасці сваёй дзяржавы, 
патрэбна не толькі зберагчы яго мову, але і спасцігнуць яго гісторыю, без 
якой не можа быць нацыянальнай самасвядомасці. 

Ранейшая сістэма адукацыі не дазваляла даць студэнтам не-
гістарычных факультэтаў грунтоўныя веды па гісторыі Беларусі. Мена-
віта таму з 1992/93 навучальнага года ўнесены змены ў вучэбныя планы, 
дзе на гэту дысцыпліну адведзена 120, а на гістарычным факультэце — 
340 гадзін. 

Курс мае на мэце даць будучым настаўнікам магчымасць вызначыць 
сваё месца ў працэсе нацьшнальна-культурнага адраджэння беларускага 
народа. Ён асвятляе гісторыю Беларусі са старажытных часоў да нашых 
дзён на гістарьшграфічнай і глыбока тэарэтычнай аснове. Асаблівая 
ўвага звяртаецца на пытанні духоўнай культуры. 

Улічваючы школьную базавую гістарычную адукацыю студэнтаў, 
складальнікі праграмы не дэталізавалі асобныя факты і падзеі. Робіцца 
акцэнт выкладчыкаў на метадалогію гісторыі, паколькі, як і раней, 
назіраюцца імкненні выкарыстаць гісторыю ў якасці зброі ў палітычнай 
барацьбе. Толькі адмовіўшыся ад манапалізму на ідэі і погляды, можна 
гіазбегнуць дагматызму і ідэалагізацыі ў падыходах да гістарычных з'яў. 
Палітызаваная гісторыя вядзе да страты пачуцця нацыянальнай 
свядомасці і павагі, аб'ектыўнасці ў ацэнках не толькі мінулага, але 
і сучаснасці, выклікае нацыянальны нігілізм, грамадзянскі песімізм, 
бездухоўнасць, бескультур'е. 

Гісторыя чалавецтва — мнагамерны і рознабаковы працэс. Гэта не 
толькі змена грамадска-палітычных фармацый, класавыя бітвы і рэва-
люцыі, але і гісторыя развіцця самога чалавека, яго сацыяльных і ду-
хоўных якасцяў і магчымасцяў. Абязлічванне гісторыі, схематызм 
асвятлення гістарычных падзей і асоб пазбаўляюць гісторыю духоў-
насці і маралі. 

